
აზერბაიჯანში შედგება 
ტრენინგი თემაზე: 
„ინდუსტრიული ნარჩენი წყალი 
და წყლის მართვა“  
ამჟამად აზერბაიჯანში სულ უფრო და უფრო 
მეტი საჭიროება დგას წყლის რაციონალურ 
მოხმარებაზე, მის გადამუშავებასა და ხელახლა 
გამოყენებაზე.  

გერმანულ-აზერბაიჯანულმა სავაჭრო პალატამ 
AZERTAC-ს უთხრა, რომ 23 სექტემბერს შედგება 
ტრენინგი თემაზე „ინდუსტრიული ნარჩენი წყალი 
და წყლის ეფექტური მართვა.“ ტრენინგი, 
რომელიც ხუთი მოდულისგან შედგება, 
კომპანიების, სამთავრობო უწყებების და 
მუნიციპალური სერვისების მიმწოდებლებს 
ასწავლის და ცნობიერებას აუმაღლებს წყლის 
გონივრულად გამოყენებასა და მის 
გადამუშავებაზე.  ტრენინგ-კურსები შემდეგ 
თემებს მიეძღვნება: „საწარმოში შემომავალი 
წყლის რესურსის გადამუშავება, შენახვა და 
განაწილება,“ „გარემოს ინტეგრირებული 
მართვა და წყლის ნაკლებობა,“ „წყლის ერთხელ 
გამოყენება და გადამუშავება,“ „ერთხელ 
გამოიყენებული წყლის გაწმენდა და გარემოში 
ჩაშვება,“ „საერთაშორისო სტანდარტი: ISO 
14001.“ ტრენინგი ინგლისურად ჩატარდება და 21 
ოქტომბერს დამთავრდება. 

უნდა ითქვას, რომ აზერბაიჯანელ კოლეგებს 
მსოფლიო კლასის გამოცდილი სპეციალისტები 
გერმანულ კომპანია Argum-დან საკუთარ 
გამოცდილებასა და ცოდნას გაუზიარებენ 
საერთაშორისო სტანდარტ ISO 14001-ზე. 
 
 

 

https://azertag.az/xeber/Azerbaycanda_senaye_saheleri_u

ტარტარსა და ბარდაში წყლის 
ახალი ჭები გათხარეს  

აზერბაიჯანში, ტარტარისა და ბარდას რეგიონებში, 
წყლის ახალი ჭები გათხარეს. კოპანია AZERSU-მ 
Azertag-ს უთხრა, რომ ჭები გაითხრება 
ისმაილბეილში, საროვსა და საჰლაბადში, 
რომლებიც ტარტარის რეგიონს მიეკუთვნებიან.  
ასევე სოფლებში: ხანხამინლიში, იკინჩისა და 
კალანტარლიში, რომლებიც ბარდას რეგიონის 
სოფლებია. აღსანიშნავია, რომ ტარტარის რეგიონი 
კონფლიქტის წინა ხაზზეა და იქ მცხოვრებლებს 
სასმელი და სარწყავი წყალი არ აქვთ. 
განსაკუთრებით ზაფხულის თვეებშია წყლის 
სერიოზული დეფიციტი. გადაწყდა, რომ 
მოსახლეობა მიწისქვეშა წყლით მოამარაგონ. წყლის 
მდებარეობის გასაგებად საჭირო კვლევები ჩატარდა 
და გადაწყდა, რომ ახალი ჭების გათხრა 
ოპტიმალური გადაწყვეტილება იქნებოდა.  
სამუშაოები ტარტარის რეგიონის სოფელ 
შაჰლაბადში დაიწყო, პროექტს კი კომპანია Azersu 
და სამთავრობო ნავთობის კომპანია უძღვებიან.  მას 
შემდეგ, ჭები სოფლებში ისმაიბეილსა და საროვში 
უნდა გათხარონ.  ამჟამად, ჭა ითხრება ბარდას 
რეგიონის სოფელ ხანხამინლიში.  შემდეგ კი ჭები 
გაითხრება სოფლებში: იკინჩი ნაზირლისა და 
კალანტარლიში. ამოთხრითი სამუშაოების 
დასრულების შემდეგ, ჭებში სატუმბ საშუალებებსა და 
ელექტროენერგიის ტრანსფორმატორებს 
დაამონტაჟებენ. ტარტარსა და ბარდაში მიმდინარე 
სამუშაოების დასრულების შემდეგ, ხსენებულ 
სოფლებში მცხოვრები 9 000 მოსახლე მიიღებს 
სასმელ და სარწყავ წყალს და მათ მოთხოვნას 
სრულად დააკმაყოფილებს.  წლის ბოლომდე, 15 
რეგიონის 24 დასახლებაში ჭების გათხრის პროცესი 
დასრულდება. შედეგად, 65 ათასი მოსახლე მიიღებს 
წყალს.   

 

 

  

https://azertag.az/xeber/Terter_ve_Berdenin_kendlerinde_yeni
_subartezian_quyularinin_qazilmasina_baslanib-1579623  

 



REPORT.AZ 
07.09.2020 

ყველაფერი კეთდება იმისთვის, 
რომ ბილასუვარში წყლის 
პრობლემა მოგვარდეს  

 

მუგანის არხის სამხრეთ ნაწილში, რომელიც სასმელი 
წყლის ერთადერთი წყაროა ბილასუვირის რეგიონში, 
წყლის დონე შემცირდა. მუგანის შესახებ ანგარიშის 
თამახმად, 7 სექტემბერს ამასთან დაკავშირებით 
შესაბამისი ორგანიზაციები შეხვდნენ, რომელთა 
შორის იყო ბილასუვარის რეგიონის 
აღმასრულებელი, რათა ამ პრობლემის არსი 
შეესწავლათ და განეხილათ. შეხვედრაზე 
გადაწყვიტეს, რომ პრობლემების პრევენცია უნდა 
მოეხდინათ და წინასწარ ეზრუნათ, რომ 
მოსახლეობას სასმელი და სარწყავი წყლის 
პრობლემა არ უნდა შეექმნოდა.  სამუშაო ჯგუფი 
შეიქმნა, რომელშიც შედიან წყლის გამანაწილებელი 
კომპანიების აღმასრულებელი დირექტორები, 
საირიგაციო და სასმელი წყლის მომარაგებელი 
სამსახურების წარმომადგენლები, მუნიციპალიტეტის 
წარმომადგენლები, რომლებმაც ამ პრობლემების 
გადასაწყვეტად უნდა იზრუნონ.  სანამ პრობლემები 
მოგვარდება, წყლის რეზერვუარები უნდა შეივსოს, 
წყალი სასმელად ვარგისად გაიწმინდოს და 
მოსახლეობამდე სატვირთო მანქანებით მიეწოდოს, 
თუ აუცილებელი გახდა. უნდა აღინიშნოს, რომ წყლის 
ნაკლენობამ, რასაც რეგიონი განიცდიდა ბოლო 
რამდენიმე თვის განმავლობაში, მთელ რეგიონზე 
მოადგინა გავლენა. წყლის ნაკლებობამ, რომელიც 
წლის პირველ მეოთხედში დაიწყო, სხვადასხვა 
პრობლემა შექმნა იუხარი ჯურალიში, ოვჩუბერში, 
ტაზაკენდში, აგალიკენდში, ამანკენდში, დერვიშლიში 
და რეგიონების სხვა სოფლებში. შესაბამისად, 
სასმელი წყლის პრობლემა სოფლების ათასობის 
მცხოვრებს შეეხო. ამავე დროს, წყლის ნაკლებობამ 
უარყოფითი გავლენა მოახდინა სოფლის 
მეურნეობაზე. 

ჩატარდა ვებინარი, რომელიც 
კლიმატის ცვლილების წყლის 
რესურსებზე გავლენას 
ეხებოდა 

გრძელდება ვებინარების ციკლი თემაზე: 
„კლიმატის ცვლილების გავლენა წყლის 
რესურსებზე, წყლის რესურსების მარაგები, 
ცნობიერების ამაღლება და მიმდინარე 
პროექტები“, რომლის ორგანიზატორები 
არიან აზერბაიჯანის ეკოლოგიის და  
ბუნებრივი რესურსების სამინისტრო, 
განათლების სამინიტრო, აზერბაიჯანის 
რესპუბლიკის ბავშვისა და ახალგაზრდობის 
განვითარების ცენტრი და გაეროს 
განვითარების პროგრამა.   

უნდა აღინიშნოს, რომ ვებინარები თემაზე 
„წყლის რესურსების რაციონალური 
გამოყენება“ და „კლიმატის ცვლილების 
გავლენა წყლის რესურსებზე, წყლის 
რესურსები, ცნობიერების ამაღლება და 
მიმდინარე პროექტები“ სტუდენტებს შორისაც 
ჩატარდა ივლისსა და სექტემბერში.  

ვებინარს უძღვებოდნენ ექსპერტები: ფირუზა 
სულთან-ზადე, აზერბაიჯანის განათლების 
სამინისტროს ბავშვთა და ახალგაზრდების 
განვითარების ცენტრის დირექტორი აბდინ 
აბასოვი, ბაქოს სახელმწიფო უნივერსიტეტის 
ბიოეკოლოგიის ასოცირებული პროფესორი. 

